REPUBLIKA E SHQIPERISE

KOMISIONI | PAVARUR | KUALIFIKIMIT

Nr. 731 Akti Nr. 591 Vendimi
Tirané, mé 23.11.2022

VENDIM

Trupi gjykues i Komisionit té Pavarur té Kualifikimit, i pérbéré nga:

Pamela Qirko Kryesuese
Alma Faskaj Relatore
Valbona Sanxhaktari Anétare

asistuar gjaté procesit té€ vendimmarrjes nga sekretarja gjygésore, znj. Albana Plaka, né prani
edhe t€ vézhguesit ndérkombétar, z. Francesco Ciardi, né datén 22.11.2022, ora 14:00, mori né
shqyrtim, mbi bazé dokumentesh, ¢céshtjen qé i pérket subjektit té rivlerésimit:

SUBJEKTI | RIVLERESIMIT: Z. Eugen Papandile, me detyré ish-késhilltar ligjor né
Gjykatén Kushtetuese.

BAZA LIGJORE: Neni 179/b i Kushtetutés sé Republikés sé Shqipérisé;
Neni G i Aneksit té Kushtetutés sé Republikés sé
Shqipérisé;

Ligji nr. 84/2016, “Pér rivlerésimin Kkalimtar té
gjyqtaréve dhe prokuroréve né Republikén e
Shqipérisé”;

Ligji nr. 96/2016, “Pér statusin e gjyqtaréve dhe
prokuroréve né Republikén e Shqipéris€”;

Ligji nr. 44/2015, “Kodi i Procedurave Administrative
1 Republikés sé Shqipéris€”;

Vendimi nr. 78, daté 12.12.2017, i Gjykatés
Kushtetuese.

I. RRETHANAT E CESHTJES

1. Subjekti i rivlerésimit Eugen Papandile ka ushtruar detyrén e késhilltarit ligjor prané
Gjykatés Kushtetuese pér periudhén 2.5.2013 — 31.12.2017 dhe né vazhdim ushtron detyrén e
Sekretarit té Pérgjithshém prané késaj Gjykate. Z. Eugen Papandile, bazuar né nenin 179/b,
pika 4 e Kushtetutés dhe nenin 165 té ligjit nr. 96/2016, “Pér statusin e gjyqtaréve dhe
prokuroréve né Republikén ¢ Shqipérisé”, bén pjesé né subjekte té rivlerésimit gé i pérkasin
kategorisé sé rivlerésimit ex officio.

2. Komisioni i Pavarur i Kualifikimit, mé 15.6.2021, né pérputhje me rregulloren “Pér
procedurat e zhvillimit t€ shortit né Komisionin e Pavarur t& Kualifikimit”, zhvilloi procedurat
e shpérndarjes sé ¢éshtjeve me short, nga i cili rezultoi se subjekti i rivlerésimit Eugen Papandile

! Dispozita kalimtare pér ndihmésit ligjoré, késhilltarét e gjyqtaréve dhe inspektorét jomagjistraté 1. Késhilltari i
gjyqtarit prané Gjykatés Kushtetuese dhe Gjykatés sé Larté, ndihmési ligjor prané Prokurorisé e Pérgjithshme dhe
né gjykatat administrative, si dhe inspektori né Késhillin e Larté té Drejtésisé, gé nuk gézon statusin e gjyqtarit
ose prokurorit, jané subjekt i procesit té rivler€simit, né€ pérputhje me ligjin “Pér rivlerésimin kalimtar té gjyqtaréve

dhe prokuroréve n€ Republikén e Shqipéris€”.

do t’1 nénshtrohej procesit nga trupi gjykues i pérbéré nga komisionerét Pamela Qirko, Valbona
Sanxhaktari dhe Alma Faskaj relatore.

3. Menjéheré pas hedhjes sé shortit, bazuar né nenet 33, 39 dhe 43 té ligjit nr. 84/2016, “Pér
rivlerésimin kalimtar t€ gjyqtaréve dhe prokuroréve né Republikén e Shqipérisé”, u
administruan raportet e hartuara nga institucionet: Inspektorati i Larté i Deklarimit dhe
Kontrollit t&¢ Pasurive dhe Konfliktit té Interesave (né vijim ILDKPKI); dhe Drejtoria e
Sigurimit té Informacionit té Klasifikuar (né vijim DSIK).

4. Trupi gjykues i Komisionit té Pavarur té¢ Kualifikimit (né vijim Komisioni), i ngritur me
short, me vendimin e datés 21.6.2021 vendosi fillimin e hetimit administrativ té thelluar dhe té
gjithanshém, sipas nenit 45 t& ligjit nr. 84/2016, me géllim vlerésimin e té gjitha fakteve dhe
rrethanave té nevojshme pér procedurén e rivlerésimit.

5. Né datén 7.7.2021 subjekti i rivlerésimit u njoftua népérmjet postés elektronike mbi fillimin
e procesit té rivlerésimit kalimtar, si dhe pérbérjen e trupit gjykues, pér té cilin nuk deklaroi
nése Kishte ose jo konflikt interesi me ndonjé nga anétarét e tij.

6. Po né datén 7.7.2021, subjekti i rivlerésimit u njoftua népérmjet postés elektronike mbi
fillimin e procesit té rivlerésimit kalimtar, duke iu dérguar edhe pyetésori standard.

7. Né pérgjigje té email-it t¢ dérguar, né datén 28.7.2021 subjekti nuk i éshté pérgjigjur
pyetésorit standard, duke pércjellé njé kérkesé, né té cilén parashtron pretendimet e tij pér t’u
mos iu nénshtruar procesit té rivlerésimit, duke theksuar se procesi i rivlerésimit ndaj tij duhet
té ndérpritet, pasi né kushtet aktuale nuk éshté mé subjekt i rivlerésimit kalimtar, né pérputhje
me nenin 179/b té Aneksit té Kushtetutés.

8. Z. Eugen Papandile, né datén 15.11.2022, me ané té postés elektronike, éshté njoftuar nga
Komisioni lidhur me procesin e tij té rivlerésimit dhe né kuadér té njé procesi té rregullt e né
respektim té sé drejtés pér t’u dégjuar Komisioni e ka ftuar gé té shprehé vullnetin e tij né
seancén dégjimore, fokusi i sé cilés do té ishte pérfundimi i procesit té rivlerésimit, né zbatim
té nenit G, paragrafét 1 dhe 2 té Aneksit té Kushtetutés.

9. Z. Eugen Papandile né daté 17.11.2022 ka paraqitur njé kérkesé pér shtyrje té afatit té
depozitimit té parashtrimeve, me argumentin se nuk e kishte paré email-in. Komisioni e mori
né konsideraté kété kérkesé, duke i I1éné njé afat tjetér dhe pa dyshim mundésiné gé né seancén
dégjimore subjekti mund té parashtronte argumente shtesé.

10. Komisioni, me vendimin nr. 3, daté 18.11.2022, vendosi kalimin e ¢éshtjes né seancén
dégjimore.

11. Né seancén dégjimore té datés 22.11.2022 subjekti pretendoi se nuk ishte njoftuar me e-
mail pér datén e seancés, por ka marré dijeni né rrethana té tjera. Komisioni analizoi kété
pretendim té subjektit dhe konstatoi se pér arsye subjektive email-i nuk i ishte dérguar subjektit,
por njoftimi i datés sé seancés dégjimore ishte béré publike né té gjitha ményrat e parashikuara
né rregulloren e Komisionit. Sa mé sipér, subjekti ushtroi té drejtén e dégjimit né seancén
dégjimore publike, duke iu garantuar respektimi i procesit té rregullt ligjor.

Hetimi i kryer nga Komisioni
12. Z. Eugen Papandile, né kérkesén e tij drejtuar Komisionit, parashtroi si vijon:
12.1 Ai nuk é&shté mé né pozicionin e késhilltarit ligjor né Gjykatén Kushtetuese

Subjekti, ndér té tjera, shpjegon se: “Kam punuar si késhilltar ligjor prané Gjykatés
Kushtetuese pér periudhén 2.5.2013 deri né datén 31.12.2017. Ndérkohé, nga data 1.1.2018 e
né vijim jam eméruar Sekretar i Pérgjithshém i Gjykatés Kushtetuese. Nuk rezulton se uné kam
dhéné doréheqje nga detyra si késhilltar, pasi jam zgjedhur nga mbledhja e gjyqgtaréve né po
até institucion, por tashmé me njé status té ri, até té népunésit mé ¢ larté civil ”.

12.2 Ai pretendon se i &shté nénshtruar procesit té rivlerésimit nga KED-ja gjaté procesit té
kandidimit té tij pér anétar té Gjykatés Kushtetuese

Subjekti parashtron se Késhilli i Emérimeve né Drejtési, ashtu si edhe Komisioni i Pavarur i
Kualifikimit, jané té dy institucione té pavarura, si dhe organe kushtetuese. Pra, Késhilli i
Emérimeve né Drejtési ka ¢cmuar de facto dhe de jure se ka juridiksion dhe kompetencé pér ta
béré ezaurues hetimin administrativ mbi pasuring, profesionalizmin etj., té kandidatit/subjektit
Eugen Papandile, duke shfrytézuar edhe organet ndihmése si ILDKPKI, etj.

Po né raste té ngjashme (edhe ish-késhilltaré té Gjykatés Kushtetuese) KED-ja ka pritur
pérfundimin e hetimit t¢ KPK-sé né lidhje me kalimin me sukses té kriterit té pasurisé pér
kandidatét, té cilét kané gené subjekte té rivlerésimit kalimtar.

Si pérfundim, subjekti ka shprehur bindjen se rivlerésimi kalimtar si ish-késhilltar i Gjykatés
Kushtetuese nuk mund té béhet, pasi tashmé kjo éshté njé gjé e gjykuar, si dhe Komisioni nuk
ka tashmé kompetencé apo juridiksion pér ta béré kété gjé. E kundérta, sipas pretendimeve té
subjektit, do té ishte cenim i shumé parimeve kushtetuese, pér mé tepér cenim i sigurisé juridike.
Subjekti citon: “Nuk mundet gé uné té béj sa heré té mé kérkohet rivlerésime pa fund (té paktén
deri né datén kur ka marré formé té preré) si nga Gjykata e Apelit Administrativ (nr. ***, daté
2.12.2020) apo vendimi pérfundimtar i KED-sé (nr. ***, daté 23.11.2020) ".

KED-ja, si organi administrativ i pavarur, e ka ezauruar juridiksionin dhe kompetencén né rastin
e subjektit, duke béré rivlerésimin e tij kalimtar sipas legjislacionit né fuqi.

12.3 Lidhur me faktin e moskryerjes sé testimit nga Shkolla e Magjistraturés, pjesé e
rivlerésimit profesional, subjekti parashtron se duke pasur statusin e népunésit civil, grada mé
larté e statusit, nuk mund té merrte pjesé né testimin e Shkollés sé Magjistraturés, pér kété arsye
objekti pér té cilin Komisioni duhet té nisé punén béhet i pamundur.

13. Komisioni, me géllim kryerjen e njé hetimi té ploté, iu drejtua Gjykatés Kushtetuese? mbi
procedurén e rekrutimit té subjektit né detyrén e Sekretarit té Pérgjithshém né Gjykatén
Kushtetuese. Gjykata Kushtetuese® informoi se z. Eugen Papandile nga data 2.5.2013 deri mé
31.12.2017 ka mbajtur pozicionin e késhilltarit té gjyqtarit né kété gjykaté, ndérsa qé prej datés
1.1.2018 ushtron funksionin e Sekretarit té Pérgjithshém té Gjykatés Kushtetuese, né bazé té
vendimit nr. *** daté 19.12.2017, té mbledhjes sé gjyqgtaréve. Gjykata Kushtetuese informon
gjithashtu se né dokumentacionin gé disponohet né lidhje me kété proceduré, subjekti nuk ka
administruar doréheqgje me shkrim apo shkarkim/lirim nga funksioni si késhilltar i gjyqtarit té
Gjykatés Kushtetuese.

14. Nga dokumentacioni i analizuar rezultoi se subjekti ka depozituar “kérkesén pér punésim
né pozicionin e Sekretarit té Pérgjithshém™, regjistruar me nr. *** prot., daté 31.10.2017,
drejtuar Kryetarit té Gjykatés Kushtetuese, né té cilén shpreh interesin pér pozicionin vakant té
Sekretarit té Pérgjithshém né Gjykatén Kushtetuese. Z. Eugen Papandile e ka depozituar
kérkesén pér punésim ndérsa ishte ende né detyrén e késhilltarit té Gjykatés Kushtetuese.

15. Komisioni, pér njé hetim té pavarur dhe gjithépérfshirés, iu drejtua gjithashtu Shkollés sé
Magjistraturés* lidhur me periudhén e testimeve té zhvilluara dhe nése z. Eugen Papandile ka
marré pjesé dhe si éshté vlerésuar né testimet e zhvilluara. Né kuptim té ligjit nr. 84/2016,
Shkolla e Magjistraturés informon Komisionin se z. Eugen Papandile nuk ka marré pjesé né
provimin pér testimin e aftésive profesionale pér subjektet e rivlerésimit ex officio té zhvilluara
nga Shkolla e Magjistraturés né datat 7 dhe 8 maj 2018. Shkolla e Magjistraturés informon
gjithashtu se z. Eugen Papandile nuk ka aplikuar dhe nuk ka marré pjesé né trajnimet e
zhvilluara prej saj.

16. Nga burimet e hapura, té aksesueshme lehtésisht prej Komisionit dhe té panevojshme té
provohen me prova pasi kané statusin e fakteve té njohura botérisht, sipas pércaktimit té nenit

2 Shkresé nr.*** prot., daté 13.9.2021.

3 Shkresé nr. *** prot., daté 13.9.2021, e Gjykatés Kushtetuese.

4 Shkresé kthim pérgjigjeje nr. *** prot., daté 15.9.2021, e Shkollés sé Magjistraturés.

13 té Kodit té Procedurés Civile, rezulton se Késhilli i Emérimeve né Drejtési pér z. Eugen
Papandile ka nxjerré dy vendime:

- Me vendimin nr. *** daté 9.10.2020, ka vendosur “Ndalimin e kandidimit té kandidatit
Eugen Papandile né vendin vakant pér gjyqtar té Gjykatés Kushtetuese té shpallur nga
Presidenti i Republikés né datén 22.11.2019”.

- Me vendimin nr. *** daté 23.11.2020, ka vendosur “Ndalimin e kandidimit té kandidatit
Eugen Papandile né vendin vakant pér gjyqtar té Gjykatés Kushtetuese té shpallur nga
Presidenti i Republikés né datén 22.11.2019”.

Vendimet e mésipérme jané ankimuar nga z. Eugen Papandile né Gjykatén Administrative té
Apelit, e cila ka vendosur “Pranimin e pjesshém té padisé, shfugizimin e vendimit nr. ***, daté
9.10.2020, né aspektin e verifikimit shterues té kriterit pérvojé profesionale”.

I1. ANALIZA LIGJORE MBI ARSYET E NDERPRERJES SE PROCESIT

17. Procesi i rivlerésimit ndaj subjektit té rivlerésimit ka filluar né respektim té pikés 3 té nenit
179/b té Kushtetutés sé Republikés sé Shqipérisé dhe té pikés 4 té nenit 4 té ligjit nr. 84/2016,
“Pér rivlerésimin kalimtar t& gjyqtaréve dhe prokuroréve né Republikén e Shqipérisé”, pasi
referuar rrethanave té ¢éshtjes dhe dokumentacionit té€ administruara u konstatua se:

a) Subjekti i rivlerésimit ka ushtruar funksionin e késhilltarit ligjor né njésiné ligjore né
Gjykatén Kushtetuese né momentin e hyrjes né fuqi té ligjit nr. 84/2016 dhe né zbatim té
pikés 4 té nenit 179/b bén pjesé né rrethin e subjekteve ex officio.

b) Subjekti i rivlerésimit Eugen Papandile ka paragitur njé kérkesé me shkrim té motivuar pér
pozicionin e Sekretarit té Pérgjithshém né Gjykatén Kushtetuese, ndérsa ishte ende duke
ushtruar detyrén si késhilltar ligjor po prané késaj Gjykate.

c) Marrédhénia e punés si késhilltar ligjor né Gjykatén Kushtuese ka pérfunduar me emérimin
e tij, sipas vendimit nr. ***° daté 19.12.2017, té¢ mbledhjes sé gjyqtaréve té Gjykatés
Kushtetuese, si Sekretar i Pérgjithshém i Gjykatés Kushtetuese, pasi pika 2 e vendimit ka
pércaktuar se emérimi né detyré i fillon efektet nga data 1.1.2018.

18. Komisioni, né respektim té detyrimit pér té arsyetuar mbi ¢do pretendim té ngritur,
arsyeton:

18.1 A e gézon subjekti i rivlerésimit statusin e magjistratit?

Rezulton e provuar se z. Eugen Papandile ka ushtruar detyrén e késhilltarit ligjor prané Gjykatés
Kushtetuese pér periudhén 2.5.2013 — 31.12.2017. Nga data 1.1.2018 dhe né vazhdim ushtron
detyrén e Sekretarit té Pérgjithshém prané Gjykatés Kushtetuese. Z. Eugen Papandile, bazuar
né nenin 179/b, pika 4 e Kushtetutés bén pjesé né subjektet e rivlerésimit gé i pérkasin
kategorisé sé rivlerésimit ex officio. Neni 165° i ligjit nr. 96/2016, “Pér statusin e gjyqtaréve
dhe prokuroréve né Republikén e Shqipérisé”, ka parashikuar se: “Késhilltari i gjyqgtarit prané
Gjykatés Kushtetuese... Q& nuk gézon statusin e gjyqtarit ose prokurorit, éshté subjekt i procesit
té rivlerésimit, né pérputhje me ligjin ‘Pér rivlerésimin kalimtar té gjyqtaréve dhe prokuroréve
né Republikén e Shqipérisé’”.

5 Shkresé kthim pérgjigjeje nr. *** prot., daté 13.9.2021, e Gjykatés Kushtetuese.
® Dispozita kalimtare pér ndihmésit ligjoré, késhilltarét e gjyqtaréve dhe inspektorét jomagjistraté. 1. Késhilltari i
gjyqtarit prané Gjykatés Kushtetuese dhe Gjykatés sé Larté, ndihmési ligjor prané Prokurorisé e Pérgjithshme dhe
né gjykatat administrative, si dhe inspektori né Késhillin e Larté té Drejtésisé, gé nuk gézon statusin e gjyqtarit
ose prokurorit, jané subjekte té procesit té rivlerésimit, né pérputhje me ligjin “Pér rivlerésimin kalimtar té
gjyqtaréve dhe prokuroréve né Republikén e Shqipérisé”.

Nga analiza e ligjit né fjalé (nr. 96/2016) rezulton gé késhilltari i gjyqtarit prané Gjykatés
Kushtetuese nuk éshté magjistrat’, rrjedhimisht nuk gézon statusin e magjistratit, por i
nénshtrohet procesit té rivlerésimit né pérputhje me ligjin nr. 84/2016.8

18.2 A do té konsiderohet i ezauruar né kompetencé dhe juridiksion kontrolli i ushtruar né tri
kriteret, até té pasurisé, figurés dhe analizimi i aftésive profesionale nga organet e pavarura
kushtetuese KED, ILD, KLGJ i kryer pér z. Papandile né momentin e kandidimit té tij né
vakancat e krijuara pér anétar té Gjykatés Kushtetuese?

Komisioni i Pavarur i Kualifikimit éshté njé nga institucionet kushtetuese té pavarura té krijuar
me ligjin nr. 84/2016, “Pér rivlerésimin kalimtar té gjyqtaréve dhe prokuroréve né Republikén
e Shqipérisé” dhe géllimi i kétij ligji éshté pércaktimi i rregullave té posacme pér rivlerésimin
kalimtar té té gjitha subjekteve té rivlerésimit pér té garantuar funksionimin e shtetit té sé
drejtés, pavarésisé sé sistemit té drejtésisé, si dhe rikthimin e besimit té publikut tek
institucionet e kétij sistemi, sipas parashikimeve té nenit 179/b té Kushtetutés.

Procesi i rivlerésimit kryhet nga Komisioni mbi bazén e tri kritereve: (a) vlerésimi i pasurisé;
(b) kontrolli i figurés; dhe (c) vlerésimi i aftésive profesionale — &shté njé hetim administrativ i
pavarur dhe i paanshém, mbi bazén e parimeve té barazisé pérpara ligjit, té kushtetutshmérisé
e ligjshmérisé, té proporcionalitetit dhe té parimeve té tjera qé garantojné té drejtén e subjekteve
té rivlerésimit pér njé proces té rregullt ligjor.

Né analizé té sa mé sipér, bazuar né ligjin nr. 84/2016, i cili ka parashikuar né kreun 111, neni 5
“Institucionet e rivlerésimit”, procesi i vlerésimit té subjekteve té rivlerésimit kryhet nga
Komisioni, Kolegji i Apelimit, komisionerét publiké, né bashképunim me vézhguesit
ndérkombétaré.

Sa mé sipér, pavarésisht faktit se z. Eugen Papandile i éshté nénshtruar kontrollit té pasuriseé,
figurés dhe aftésive profesionale nga organe té tjera té pavarura kushtetuese, si¢c éshté edhe
Késhilli i Emérimeve né Drejtési, ato jané kryer né kuadér té veprimeve verifikuese lidhur me
plotésimin e kritereve ligjore pas kandidimit té z. Papandile né vakancat e krijuara né Gjykatén
Kushtetuese. Komisioni kryen hetim administrativ té pavarur dhe gjithépérfshirés né pérgjigje
té detyrimeve ligjore Kushtetuese té procesit té rivlerésimit, pavarésisht faktit se aktorét
pjesémarrés dhe institucionet ndinmése né kryerjen e kétij procesi jané té njéjté.

Né analizé t& sa mé sipér, Komisioni ¢gmon se nuk éshté ezauruar juridiksioni dhe kompetenca
nga KED-ja pér rivlerésimin e z. Eugen Papandile né kuptim té kritereve té rivlerésimit sipas
ligjit nr. 84/2016. Né lidhje me arsyen tjetér té parashtruar né kérkesén e subjektit pér té mos
filluar procesi i rivlerésimit ose pér ta pushuar até, Komisioni vleréson se nuk éshté e
mbéshtetur né ligj, pasi subjekti deri né datén 1.1.2018 ka gené né detyrén e késhilltarit ligjor
né Gjykatén Kushtetuese. Komisioni nuk mund té vendosé pushimin e procedurés sé
rivlerésimit, pasi bazuar né nenin 56 t& ligjit nr. 84/2016, “doréhegja jo e shkruar” dhe
ndérprerja e marrédhénieve té punés gé e bénte subjekt ex officio éshté dhéné pas afatit 3-mujor
té parashikuar nga ky nen.

19. Ndérprerja ose jo e procesit té rivlerésimit dhe sanksionet

19.1 Nisur nga fakti se subjekti i rivlerésimit nuk éshté mé né detyrén e késhilltarit ligjor té
Gjykatés Kushtetuese, detyré e cila i ka dhéné statusin e subjektit ex officio té rivlerésimit sipas
nenit 179/b, pika 4 e ligjit nr. 84/2016 dhe pretendimit té tij né kérkesé se: “...nuk rezulton se
uné kam dhéné doréheqjen nga detyra si késhilltar pasi jam zgjedhur nga mbledhja e gjyqtaréve
né po até institucion, por tashmé kam njé status té ri, até té népunésit mé té larté civil...” me
géllim analizimin e ploté dhe saktésisht té rrethanave ligjore té bazuara né prova, duke marré
né konsideraté parashikimet e nenit G té Aneksit té Kushtetutés lidhur pazgjidhshmérisht edhe
me pasojat gé sjell ndérprerja e procesit té rivlerésimit né rastin e doréhegjes nga detyra,

" Germa “gj” e nenit 2 té ligjit nr. 96/2016.
8 Pika 1 e nenit 165 té ligjit nr. 97/2016.



Komisioni ¢mon se jemi pérpara pérmbushjes sé kritereve té nenit G né rastin e subjektit té
rivlerésimit Eugen Papandile.

19.2 Bazuar né praktikén e rekrutimit té pércjellé nga Gjykata Kushtetuese pér z. Eugen
Papandile rezultoi se me shprehjen e interesit “kérkesé pér pozicionin e Sekretarit té
Pérgjithshém prané Gjykatés Kushtetuese”, si dhe vijimin e ushtrimit té kétij funksioni prej
datés 1.1.2018, ai ka shprehur vullnetin e pavesuar pér té mos ushtruar né vijim me detyrén e
késhilltarit ligjor prané Gjykatés Kushtetuese.

“Akti administrativ i doréhegjes” s¢ subjektit té rivlerésimit, i béré efektiv né datén 1.1.2018,
sipas té cilit gé nga kjo daté z. Eugen Papandile nuk do t& mund té ushtronte detyrén si késhilltar
ligjor prané Gjykatés Kushtetuese, sjell si pasojé humbjen e statusit si subjekt rivlerésimi (ex
officio) né kuadér té pércaktimit kushtetues té nenit 179/b, pika 4 e Kushtetutés, si dhe
pamundésing e realizimit té géllimit té procesit té rivlerésimit, duke pasur parasysh® g, referuar
nenit 165 té ligjit nr. 96/2016, “Pér statusin e gjyqtaréve dhe prokuroréve né Republikén e
Shqipérisé” dhe nenit 58, pika 1, nénparagrafét “a”, “b” dhe “c” té ligjit nr. 84/2016, qéllimi
pér kryerjen e procesit té rivlerésimit, i parashikuar né pikén 1 té nenit 179/b té Kushtetutés,
realizohet pérfundimisht népérmjet konfirmimit né detyré apo shkarkimit nga detyra té subjektit
té rivlerésimit (pa marré né konsideraté pezullimin shogéruar me edukim té detyrueshém, duke
gené se kjo éshté masé e pérkohshme, e cila né vijim do té pérfundojé me vendimmarrje té
organit rivlerésues pér konfirmim né detyré apo shkarkim).

19.3 Né kéto kushte, Komisioni ¢mon se shprehja e interesit pér pozicionin vakant Sekretar i
Pérgjithshém i subjektit té rivlerésimit, e cila ka ndodhur pas afatit té parashikuar nga neni 56 i
ligjit nr. 84/2016 dhe pérpara pérfundimit té procesit té rivlerésimit, konsiston né parimin
doréheqje nga detyra, sipas procedurés sé nenit G té Aneksit té Kushtetutés, pasi edhe pse nuk
kemi né formé, pérmbajte dhe proceduré si doréhegje me shkrim, por akt lirimi apo shkarkimi
nga detyra si késhilltar ligjor prané Gjykatés Kushtetuese. Z. Eugen Papandile ka ushtruar
vullnetarisht té drejtén e tij kushtetuese lidhur me vijimin e karrierés profesionale. Doréhegja
sipas nenit 56 té ligjit nr. 84/2016, e cila rrjedh nga njé dispozité me karakter parimor dhe
themeltar si neni G 1 Aneksit t&€ Kushtetutés, “doréheqja”, éshté e mjaftueshme pér prodhimin
e pasojave juridike té ndérprerjes sé procesit té rivlerésimit dhe té ndalimit té emérimit pér 15
vjet si gjyqtar ose prokuror i ¢do niveli, anétar i Késhillit té Larté Gjygésor ose i Késhillit té
Larté té Prokurorisé, Inspektor i Larté i Drejtésisé ose Prokuror i Pérgjithshém.

19.4 Pér rrjedhojé, lidhur me institutin e doréhegjes nga detyra né kuadér té procesit té
rivlerésimit kalimtar, si dhe me jurisprudencén e deritanishme té Kolegjit'® dhe orientimin e
dhéné né trajtimin prej tij té céshtjeve né zbatim té nenit 179/b té Kushtetutés, né pikén 4, fjalia
e dyté pércakton si subjekte té cilar mund t’i nénshtrohen procesit té rivlerésimit me kérkesé
dhe nése plotésojné kriteret sipas ligjit, ish-gjyqtarét, ish-prokurorét dhe ish-késhilltarét ligjoré
té Gjykatés Kushtetuese dhe té Gjykatés sé Larté, té cilét kané punuar né kéto pozicione té
paktén tre vjet, nuk gjen zbatim né rastin e z. Eugen Papandile.

Kolegji i Posacém i Apelimit ka orientuar Komisionin! qé “pér zgjidhjen e ¢éshtjeve, duke
respektuar parimin e transparencés né zhvillimin e procedurés sé rivlerésimit, té verifikojé

2

vullnetin e pavesuar pér doréheqgjen e dhéneé...”.

% Shihni vendimin nr. ***, daté 25.7.2019, t& Kolegjit, e cila sjell edhe: “...pamundésing e realizimit té géllimit té
procesit té rivlerésimit, duke pasur parasysh qé, referuar nenit 165 té ligjit nr. 96/2016, ‘Pér statusin e gjygtaréve
dhe prokuroréve né Republikén e Shqipérisé’ dhe nenit 58, pika 1, nénparagrafét ‘a’, ‘b’ dhe ‘c’ té ligjit nr.
84/2016, qéllimi pér kryerjen e procesit té rivlerésimit, i parashikuar né pikén 1 té nenit 179/b té Kushtetutés,
realizohet pérfundimisht népérmjet konfirmimit né detyré apo shkarkimit nga detyra té subjektit té rivlerésimit, e
cila né vijim do té pérfundojé me vendimmarrje té organit rivierésues pér konfirmim né detyré apo shkarkim”.
10 Shihni vendimet nr. ***, daté 11.6.2018 dhe nr. ***, daté 10.9.2018, fagja 12 nga 14, e Kolegjit.
11 pika 97, vendimi nr. ****, subjekt rivlerésimi A.LL.

Né pikén 94 té kétij vendimi, Kolegji vleréson shprehjen e vullnetit té pavesuar si né formé,
ashtu edhe né pérmbajtje, ndérsa né pikén 56 té tij, Kolegji ka pércaktuar se: “...verifikimi i
vullnetit té subjektit té rivlerésimit pér t’u doréhequr nga procesi i rivlerésimit kalimtar éshté
kompetencé, por edhe detyrim kushtetues i Komisionit...” .

Ky éshté njé géndrim i unifikuar i Kolegjit né vendimmarrje t& méparshme, sipas té cilave
Komisioni orientohet qé&, pérvec ndérprerjes sé procesit té rivlerésimit, t¢ vendosé edhe
ndalimin e emérimit té subjektit té rivlerésimit, sipas nenit G, pika 2 e Aneksit té Kushtetutés.

19.5 Né lidhje me mungesén e njé vullneti té garté doréheqjeje té subjektit té rivlerésimit Eugen
Papandile si késhilltar ligjor né Gjykatén Kushtetuese dhe mungesa e njé akti shkarkimi apo
lirimi nga kjo detyré, Komisioni cmon se kéto mungesa nuk jané kusht pér ndalimin e ardhjes
sé pasojave té parashikuara né nenin 56 té ligjit nr. 84/2016 dhe nenin G té Aneksit té
Kushtetutés. Qéndrimi i subjektit té rivlerésimit, duke kérkuar nga njéra ané ndérprerjen e
procesit té rivlerésimit, e duke I&né hapésirén pér té pérfituar nga moszbatimi i sanksioneve té
parashikuara né pikén G té Aneksit té Kushtetutés éshté ambig, me géllim shmangien e procesit
té rivlerésimit.

Né ligjin nr. 8577, daté 10.2.2000 (ndryshuar me ligjin nr. 99/2016), “Pér organizimin dhe
funksionimin e Gjykatés Kushtetuese té Republikés sé Shqipérisé”, neni 13 “Mbledhja ¢
gjyqtaréve”, germa “dh”, parashikon se mbledhja e gjyqtaréve té Gjykatés Kushtetuese eméron
dhe shkarkon Sekretarin e Pérgjithshém.

Sekretari i Pérgjithshém?!? éshté népunési mé i larté civil dhe emérohet nga mbledhja e
gjyqtaréve té Gjykatés Kushtetuese, me propozim té Kryetarit, nga radhét e juristéve me pérvojé
profesionale jo mé pak se 10 vjet.

19.6 Z. Eugen Papandile me veprime konkludente, edhe pse jo sipas formés, procedurés dhe
afatit té kérkuar nga ligji, ka dhéné doréhegjen nga funksioni si késhilltar ligjor i Gjykatés
Kushtetutés.

Ky géndrim éshté mbajtur edhe né vendimin nr.***, daté 17.6.2022, té Kolegjit té Posacém té
Apelimit, ku citohet: “15.8 ...ndérprerja e marrédhénieve té punés ka ndodhur pér shkak té
kérkesés sé subjektit € rivlerésimit, e cila, né kuptim té procesit té rivlerésimit, do té
konsiderohet dhe kualifikohet ligjérisht si doréheqgje nga detyra, pér shkak se éshté mbéshtetur
né vullnetin e shprehur té veté subjektit té rivlerésimit. Motivet gé e kané shtyré subjektin drejt
kétij manifestimi vullneti, konsiderohen pa ndikim né kualifikimin e tij si doréhegje dhe té
pasojave ligjore gé ai krijon, pér sa kohé qé veté kuadri ligjor nuk i ka paraparé ato si
pércaktuese pér ndonjé konsekuencé té tillé”.

20. Lidhur me pretendimin se procesi duhet té ndérpritet pa njé vendim pérfundimtar

20.1 Né nenin 4, pika 6 e ligjit nr. 84/2016, pércaktohet se: “Kur éshté rasti, institucionet e
rivlerésimit mund té zbatojné edhe procedurat e parashikuara né Kodin e Procedurave
Administrative ose né ligjin ‘Pér organizimin dhe funksionimin e gjykatave administrative dhe
gjykimin e mosmarréveshjeve administrative’, nése kéto procedura nuk jané parashikuar nga
dispozitat e Kushtetutés ose té kétij ligji”".

Kodi i Procedurave Administrative, né nenin 103 té tij, pércakton se: “/. Procedimi
administrativ pérfundon kur organi administrativ kompetent pér marrjen e vendimit
pérfundimtar zbulon se objekti pér té cilin kishte filluar procedimi ose géllimi i vendimit éshté
béré i pamundur. 2. Deklarimi i pérfundimit t& pérmendur né paragrafin 1 té kétij neni duhet
té jeté gjithnjé i arsyetuar dhe kundér tij mund té béhet ankim né gjykaté”.

20.2 Referimi nga ana e subjektit té rastit té subjektit té rivlerésimit M. Xh., trajtuar né vendimin
nr. *** daté 11.3.2019, té€ Komisionit, ashtu si Kolegji i Posacém i Apelimit, ¢mon se referimi
né vendimin nr. *** daté 17.6.2022, éshté jorelevant, pér sa kohé gé mes rastit té pérmendur

2 Neni 14, Administrata e Gjykatés Kushtetuese, pika 2 e ligjit nr. 8577, daté 10.2.2000 (ndryshuar me ligjin nr.
99/2016), “Pér organizimin dhe funksionimin e Gjykatés Kushtetuese té Republikés sé Shqipérisé”.

dhe ¢éshtjes objekt shqyrtimi géndron né themel njé ndryshim i réndésishém lidhur me situatén
faktike. Subjekti i rivlerésimit me vullnetin e tij e ka humbur statusin pér shkak té doréheqgjes
nga detyra gé mbante dhe, pér pasojé, procedura gé do té zhvillohej ndaj tij ex officio, duhej té
ndérpritej, duke u shogéruar me aplikimin e pasojave té nenit G té Aneksit té Kushtetutés.

20.3 Né kéto kushte, trupi gjykues ¢mon se subjekti i rivlerésimit ka shfrytézuar té drejtén gé i
njeh Kushtetuta dhe ligji, pér doréhegje nga detyra e késhilltarit ligjor. Né kété kuptim, trupi
gjykues arrin né pérfundimin se pér sa kohé doréheqja e subjektit té rivlerésimit pérmbush
kriteret e pércaktuara né nenin G té Aneksit té Kushtetutés, atéheré pasoja juridike gé i
atribuohet situatés faktike té parashikuar né nenin G té Aneksit té Kushtetutés do té duhet té
zbatohet né térésiné e saj, duke i kufizuar té drejtén pér t’u eméruar gjyqtar ose prokuror i ¢do
niveli, anétar i Késhillit té Larté Gjyqgésor ose Késhillit té Larté té Prokurorisé, Inspektor i Larté
i Drejtésisé ose Prokuror i Pérgjithshém, pér njé periudhé 15-vjecare. Ndérprerja e procesit té
rivlerésimit pér shkak té doréheqjes nga detyra té subjektit té rivlerésimit sjell si pasojé
pérfundimin e késaj procedure administrative dhe, si rrjedhojé, subjekti i rivlerésimit humbet
té drejtén pér t'u eméruar gjyqtar ose prokuror i ¢do niveli, anétar i Késhillit t&€ Larté Gjyqgésor
ose i Késhillit té Larté té Prokurorisé, Inspektor i Larté i Drejtésisé ose Prokuror i Pérgjithshém,
pér njé periudhé 15-vjecare, sipas parashikimeve té pikés 2 té nenit G té Aneksit té Kushtetutés.

PER KETO ARSYE,

Trupi gjykues i Komisionit té Pavarur té Kualifikimit, mbéshtetur né pikat 1 dhe 2 t& nenit G té
Aneksit té Kushtetutés sé Republikés sé Shqipérisé, nenin 57 t& ligjit nr. 84/2016, “Pér
rivlerésimin kalimtar té gjyqtaréve dhe prokuroréve né Republikén e Shqipéris€”, si dhe né
nenin 64 té ligjit nr. 96/2016, “Pér statusin e gjyqtaréve dhe prokuroréve né Republikén ¢
Shqipérisé”,

VENDOSI:

1. Té deklarojé ndérprerjen e procesit té rivlerésimit kalimtar pér subjektin e rivlerésimit
Eugen Papandile.

2. Ndalimin e emérimit té z. Eugen Papandile si gjyqgtar ose prokuror i ¢do niveli, anétar i
Késhillit té Larté Gjygésor ose Késhillit té Larté té Prokurorisé, Inspektor i Larté i Drejtésisé
ose Prokuror i Pérgjithshém, pér njé periudhé 15-vjecare.

3. Ky vendim u njoftohet subjektit té rivlerésimit, Komisionerit Publik dhe vézhguesve
ndérkombétaré dhe publikohet né fagen zyrtare t¢ Komisionit, né pérputhje me pikén 7 té
nenit 55 té ligjit nr. 84/2016.

4. Kundér kétij vendimi lejohet ankim né Kolegjin e Posacém té Apelimit brenda 15 ditéve nga
data e njoftimit té tij dhe duhet té& dorézohet né Komisionin e Pavarur té Kualifikimit.

Ky vendim u shpall né datén 23.11.2022.

ANETARET E TRUPIT GJYKUES
Pamela QIRKO
Kryesuese

Valbona SANXHAKTARI Alma FASKAJ
Anétare Relatore

Sekretare gjygésore
Albana Plaka



